
				এই পাতাটির মুদ্রণ সংশোধন করা প্রয়োজন। 
는 8 이 অধ্যাপক
কানাই বল্লে—“না, পুলিশের কার্য্যে আমি বাধা দিই নি ।”
“তুমি ইনস্পেক্টরের হাতের ব্যাটন কেড়ে নাও নি ?”
“নিয়েছি।”
“তুমি ইনস্পেক্টরকে ঘুষি মার নি ?"
“মেরেছি।”
সাহেব হে হে করে হেসে উঠে বল্লে—“তবে যে বলছ বাধ৷ দাও নি ?” ք:
কানাই বল্লে—“আপনি যদি ক্ষমা করেন তবে আমি আপনাকে একটি প্রশ্ন জিজ্ঞাসা করতে চাই ।”
ম্যাজিষ্ট্রেট বেশ একটু কৌতুক অনুভব করে বল্পেন—“আমাকে ?”
কানাই বল্লে—“আজ্ঞে হ্যা ।”
ম্যাজিষ্ট্রেট সাহেব হাসতে হাসতে বল্পেন—“আমি যখন তোমাকে এতগুলি প্রশ্ন করলাম তখন অবহু তুমিও আমাকে একটা প্রশ্ন করতে পার।" বলেই আবার হাসলেন ।
কানাই বল্লে—“ইনস্পেক্টর অর্জুন সিংএর জামার মধ্যে যদি একটা বোলতা প্রবেশ করে তাকে কামড়াত তবে সে কি তাকে পুলিশ ইনস্পেক্টর হিসাবে কামড়াত না নিছক মানুষ অর্জুন সিং হিসাবে কামড়াত ?”
ম্যাজিষ্ট্রেট সাহেব আবার একটু কৌতুক অনুভব করে হেঁয়ালিটার অর্থ না বুঝেই বল্পেন—"নিছক মানুষ অর্জন সিং হিসাবে কামড়াত।”
কানাই আবার প্রশ্ন করলে—“সেই কামড়ানোর ফলে অর্জন
লিংএর শরীরে এমন জালা হ’তে পারত যাতে ইনস্পেক্টর অর্জন সিংএর সরকারী কার্য্য থেকে ভঙ্গ দিতে হত। এ অবস্থায় সে বোলতার কার্য্যকে রাজকার্য্যে বাধা দেওয়া বলা যেত কি ?”

	        এই পাতাটি অন্য কোনো ভাষায় উপলব্ধ নয়।

